SOLLÚIN NAOMH PADRAIG, EASPAG

Príomhmhéarlamh na hEireann

LIOTÚIRGE AN BHRIATHAIR 

An Chéad Léacht
Sliocht as Leabhar Shíorach 39:6-10

Más toil leis an Tiarna mór é,
líonfar é de spiorad na tuisceana: 
titfidh briathra na heagnaíochta ina bhfrasa óna bhéal, 
agus gabhfaidh sé buíochas le Dia san urnaí.

Cuirfidh sé dea-threoir ar a intinn agus ar a eolas,
agus déanfaidh sé machnamh ar a rúndiamhra folaithe.

Léoreoidh sé an teagasc a tugadh dó, 

agus beidh sé mórtasach as dlí chonradh an Tiarna.
Molfaidh na sluaite a chumas tuisceana, 

agus ní ligfear i ndearmad é go deo;  

ní rachaidh a chuimhne ar ceal, 
agus mairfidh a ainm ó ghlúin go glúin.

Fogróidh ciníocha a eagna, 
agus comórfaidh and comhtionól a mholtaí.

(sos beag….)

Briathar an Tiarna.

Salm Lionneogach

Salm 115: 12-19. Lv12

Loinneog: 
Cén cúiteamh a dhéanfaidh mé leis an Tiarna 

          ina ndearna sé dom?

Cén cúiteamh a dhéanfaidh mé leis an Tiarna 

ina ndearna sé dom?

Glacfaid mé cupán an tslánaithe, 

gairfidh mé ainm an Tiarna.

Díolfaidh mé mo mhóideanna leis an Tiarna 

ibhfianaise a phobail.

Is luachmhar i láthair an Tiarna 

bás a fhiréan.

Is mise do ghiolla, a Thiarna, 

scaoil tú mo chuibhreacha.

Ofrálfaidh mé íobairt an bhuíochais duit; 

gairfidh mé ainm an Tiarna.

Díolfaidh mé mo mhóideanna leis an Tiarna 

i bhfianaise a phobail, 

i gcúirteanna áras an Tiarna 

i gceartlár Iarúsailéim.

An Dara Léacht

Slíocht as dara litir Naomh Pól chig Tiomóid 4:1-8

I bhfianaise Dé agus i bhfianaise Chríost Íosa 
atá chun breithiúnas a thabhairt ar bheo agus ar mhairh, achtaím ort dar a thaibhsiú agus dar a ríochtan 
briathar a fhógairt ar do dhícheall i dtráth agus in antráth. 
Bí ag áiteamh, ag casaoid, ag spragadh 
agus ag teagasc go foighneach gan stad.

Tá an uair ag teacht nuair nach nglacfaidh daoine 
a thuilleadh leis an teagasc folláin. 
Ina ionad sin cruinneoidh siad múinteoirí ina dtimpeall 
a bheidh chun a dtola agus iad ar bís chun iad a chloiisteaill; tabharfaidh siad an chluasbhodhar don fhírinne 
agus casfaidh siad ar na finscéalta. 
Ach bíse stuama staidéartha in gach ní; 
cuir suas leis an gcruatan, dean do ghnó mar shoiscéalaí, 
comhlíon do dhualgas.

I dtaca liom féin de, táim do mo dhoirteadh amach 
cheana féin mar a bheadh deochíobartha 
agus tá uair na scarúna buailte liom.

Tá an comhrac maith tugtha agam, tá mo rás rite, 
tá an creideamh coinnithe agam. 
Tá craobh na firéacntachta in áirithe dom feasta 
agus bronnfaidh an Tiarna féin, an breithemah cóir, 
orm í an lá sin agus níormsa amháin é 
ach ar an uile dhuine a bheidh ag tnúth lena thaibhsiú.

(sos beag….)

Briathar an Tiarna.

Comhghair an tSoiscéil



Cf. N. Séam 1:21

Glóir dit, a Chríost, is tú Briathar Dé!

Glacaigí go ceansa le Briathar a Dé a síodadh ionaibh

Agus atá in ann bhur nanam a shlánu, agus géill dó.

Glóir duit, a Chríost: is tú Briathar Dé!

AN SOISCÉIL
Go raibh and Tiarna libh...
Slíocht as an Soiscéal naofa de réir Mhatha      13:24-32

Chuir Íosa parabal eile os a gcomhair: 
“Is iad dála ríocht na bhflaitheas,’ ar seisean, 
‘mar a bhí ag an duine a chuir síol maith ina ghort.

Ach fad a bhí an saol ina chodladh, bhí namhaid dó a tháinig ag scaipeadh cogail anuas ar an arbhar, agus d’imigh. 
Tháinig an t-arbhar aníos ina gheamhar, agus ansin ina dhias agus an uair sin chonacthas an cogal freisin. 
Tháinig a chuid sclábhaí go dtí an fear tí agus dúirt siad leis: ‘A mháistir, an síol a chuir tú i do ghort, nach síol maith a bhí ann? Agus cad a thug an cogal ann más ea?’

‘Dúirt sé leo: ‘Namhaid éigin a rinne an méid sin.’ 
‘Agus ar mhait leat’, deir na sclábaí leis, go rachaimís á bhailiú chun a chéile?’ ‘Ná déanaigí,’ ar seisean, 
‘ar eagla, nuair a bheadh sibh ag bailiú an chogail, 
go sracfadh sibh an t-arbhar aníos san am céanna. 
Fágtar le hais a chéile ag fás iad araon go dtí an fómhar, 
agus nuair a bheidh an fómhar á dhéanamh 
déarfaidh mé leis na buanaithe: Bailígí an cogal chun a chéile ar dtús, agud déanaigí punanna de chun a dhóite. 
Ach cruinnígí an t-arbhar isteach i mo scioból.
Chuir sé parabal eile os a gcomhair: 
‘Is cosúil ríocht na bhflaitheas’, ar seisean, ‘le gráinne 
de shíol mustaird a thóg duine agus a chuir sé ina ghort.  

Is é an gráinnín síl is lú ar bith é, ach nuair a bhíonn sé fásta, bionn sé ar an gceann is mó de na glasraí 
agus déantar crann de, a bhféadann éanlaith an aeir 
dul ar foscadh ina chraobhacha’.  
(sos beag….)

Soiscéal an Tiarna

